
Keputusan PRK Sibu merupakan lambang ke-
menangan Pakatan Rakyat (PR) di Sarawak, dan 
tsunami politik telah melanda ke tebing Laut China 
Selatan.  "Malaysia Timur bukan lagi deposit tetap 
Barisan Nasional," 

Hasil daripada kerjasama PR, DAP telah meraih 
sokongan di kawasan bukan Cina, selain kawasan 
pengundian yang majoritinya kaum Cina. 
 
"Tiada sesiapa yang boleh mendakwa bahawa Ma-
laysia Timur adalah deposit tetap BN pada hari 
ini.  Tidak semestinya begitu.  Keputusan PRK 
juga menunjukkan bahawa bukan sahaja Cina yang 
menolak BN, malah undi Melayu juga kurang man-
tap (untuk BN)," 
 
DAP sepatutnya memperolehi majoriti yang mele-
bihi 2,000 undi, seandainya tiada "penyelewengan" 
seperti Suruhanjaya Pilihan Raya yang tidak profe-
sional dan rasuah politik yang disogokkan secara 
terbuka, kata penganalisa politk Wong Chin Huat. 

Ketua Biro Strategi PKR, Tian Chua 
menuding jari kepada Najib Razak, 
yang mengubah "pendekatan tra-
disional" Barisan Nasional, dengan 
mengenakan syarat apabila menabur 
gula pilihan raya, sehingga pengundi 
rasa dirinya terhina, dan akhirnya men-

jurus kepada kekalahan BN dalam PRK Sibu. 
 
Namun demikian, berbeza dengan pendekatan BN sebe-
lum ini, iaitu menabur peruntukan dana tidak kira 
menang atau kalau, pendekatan Najib yang mengenakan 
syarat "beri (peruntukan) hanya jika menang", men-
cungkil rasa jijik di kalangan pengundi.  "Ia menyentuh 
soal maruah, pengundi merasakan diri mereka terhina 
(insulted)," kata Tian Chua. 

Beri wang hanya jika menang: 
Pengundi rasa dirinya terhina 

